                                                                                              1-9 сыйныфлар өчен 

                                                                                                 үткәрелгән бәйрәм

                                “ Котлы булсын Нәүрүз!”

      Урамда милли көй яңгырый. 

       Сәхнә яшел агачлар, чәчәкләр белән матур итеп бизәлгән.

Алып баручы.    

    Төрки бабаларыбызның онытыла барган изге бәйрәмнәре, аларның гореф-гадәтләре, ниһаять, безнең көннәргә әйләнеп кайта башлады. Көннең төнне куып җиткән вакытында ерак бабайларыбыз язны – Нәүрүзбикәне каршылаганнар. Кешеләр матур теләкләрне аңа әйтеп калырга тырышканнар.Өйдән өйгә кереп, теләк теләп, сый-нигъмәт җыеп йөргәннәр.

                  Хөрмәтле дуслар, без дә бүген язны – Нәүрүзбикәне каршы алырга җыелдык. Ә ул безгә килеп җиткәнче, җырлап, биеп алыйк әле.

                (Берничә концерт номеры күрсәтелә)
              Беренче укучы. Ач ишегең, керәбез,

                                          “Нәүрүз” әйтә киләбез.

                 (Берничә бала сәхнәгә менә)

              Алып баручы.    Керегез, керегез, кунаклар,

                                          Без сезне күптән көтәбез.

                                          Котлы булсын, Нәүрүз!

              Икенче укучы.   Тыңлагыз, тыңлагыз, безгә табигать патшасы тавыш бирә.

                 (Музыка, кыңгырау тавышы ишетелә)

              Балалар(барысы бергә)

                                           Котлы булсын Нәүрүз!

                                           Нәүрүз котлы булсын!

              Алып баручы.    Борын-борын заманнан

                                           Болгар белән Казаннан, 

                                           Җаек белән Иделдән

                                           Бу бәйрәм безгә килгән.

                                           Нәүрүз мөбарәк булсын!

                                           Нәүрүз мөбарәк булсын!

                            Әйдәгез әле, дуслар, бергәләп Нәүрүзбикәне каршы алыйк.

                    (Башына сары такыя кигән, яшел күлмәктән Нәүрүз керә)

               Нәүрүз.    Агымсулар кичтем мин,

                                 Сезгә килдем мин.

                                 Нәүрүз әйтеп үттем мин, 

                                 Нәүрүз мөбарәк булсын!

                            Хөрмәтле кунаулар! Көн белән төн тоташкан, тигезләшкән көнне кешеләргә бәхет теләгез, бер-берегезгә ягымлы булыгыз. Кешеләр белән ике кулыгызны биреп күрешегез. Шул вакытта күрмәс күзләрегез күрә башлар, телсезләрнең теле ачылыр, тәнегезгә сихәт, күңелегезгә изгелек нуры тулыр.

                 Алып баручы.   Нәүрүз котлы булсын!

                                             Нәүрүз котлы булсын!     
                      (Тавыш ишетелә)

                Кыш бабай.    Бу нинди тавыш монда? Кем минем йортка хуҗа булган? 

                Алып баручы.  Кыш бабай юкка ачуланасың. Биләмәләреңне язга – Нәүрүзбикәгә тапшырыр вакыт җитте, күрәсеәме? Бөтен җиргә күз салып кара – гөрләп яз килә!

                 Кыш бабай.  Туктагыз әле, туктагыз! Көч сынашмыйча, тартышмыйча язга – Нәүрүзбикәгә урын бирү юк.

                 Нәүрүз.  Бөтен шатрларыңа да күнәм.

                Кыш бабай.  Беренче шарт:

                                       Менә кашык, менә күкәй,

                                       Тот кулыңа, чибәркәй.

                                       Син дә йөгер, мин дә калмам.

                                 (Узышалар)

                                       Икенче шарт:

                                       Бие, бие, чибәркәй,

                                       Мине узалмассың син.

                                       Син яшь, мин карт булсам да, 

                                       Биюдә калышмам мин.

                                  ( Кыш бабай белән Нәүрүз бииләр. Кыш бабай хәлдән таеп егыла.)

                Кыш бабай.  Уф, ардым, сусадым,

                                       Харап булдым, җиңелдем.

                                       Эредем бит, эредем,

                                       Яз алдында хур булдым.

                                   (читенсенеп чыгып китә)

               Алып бручы.  Салкын кышны яз җиңде,

                                        Моны барчагыз күрде.

                                        Кулга кул тотынышып,

                                        Без бәйрәм итик инде.

                                    (Концерт номерлары дәвам итә.)

              Алып баручы.     Нәүрүз, Нәүрүз,

                                        Нәүрүз – хуҗабикәләргә,

                                        Нәүрүз котлы булсын!

                               Ә хәзер сезнең алдыгызда 8а сыйныфы укучылары сәхнәләштерелгән әкият күрсәтәләр.

            Алып баручы.     Тормыш түгәрәк булсын,

                                          Мал-туарыбыз артсын,

                                          Игеннәребез уңсын, 

                                          Күкәй кебек  тук булсын,

                                          Нәүрүз котлы булсын!

                             ( Җырлар, шигырьләр, биюләр башкарыла)

             Алып баручы.     Кыш бик озак кунак булды,

                                           Китсен ул, китсен.

                                           Сулар аксын, кошлар кайтсын,

                                           Тизрәк яз җитсен!

                                           Тизрәк яз җитсен!

            Алып баручы.       Һай егетләр, кызлар, малайлар,

                                           Апа, абый, әби, бабайлар!

                                            Ботка пеште, ботка бүләбез, 

                                            Авыз итми кала күрмәгез!

                                ( Карга боткасы белән сыйлану)

             Алып баручы.       Елларыбыз тыныч торсын, 

                                             Күкләребез аяз булсын,

                                             Изге догаларыбыздан аермасын,

                                             Мәңге шат яшик, дуслар!

